Sedmični izvještaj polena za područje Zeničko-dobojskog kantona

Podaci sa mjernih stanica za polen Tešanj, Zenica i Visoko
Za period: ponedjeljak, 20. april 2026. godine - nedjelja, 26. april 2026. godine

Suho vrijeme održava snažan protok polena u zraku
Ponedjeljak, 20.04. započeo je sa visokim koncentracijama polena u zraku na svim mjernim stanicama.
To se posebno odnosu na polen breze, hrasta i platana.
Već u utorak i srijedu hladno sjeveroistočno strujanje donijelo je niske jutarnje temperature koje su se spuštale i do -20 C što je značajno je smanjilo količinu polena u zraku na nivo umjerenih do niskih koncentracija.
U drugom dijelu sedmice od četvrtka i sve dane vikenda sunčano vrijeme, porast dnevnih temperatura i topli južni vjetrovi ponovno su vratili koncentracije polena breze, hrasta i platana na nivo visokih koncentracija.
Breze su, posebno, pokazale da još uvijek nisu ispraznile svoje rese i da je njihov polen još uvijek prisutan, što se posebno odnosi na podatke sa mjernih stanica u Visokom i Zenici. 
Istina to nisu ni približne količine polena u odnosu na proteklu sedmicu, ipak su bile u zoni visokih koncentracija sa preko 90 pz/ m3 vazduha.
Na području koje pokriva mjerna stanica u Tešnju, koncentracija polena breze ima opadajući trend te će u narednim danima polen breze biti prisutan u blago umjerenim i niskim koncentracijama, ali zbog toga hrast je na ovom području u punoj cvatnji i dao je osnovni tonalitet svojim prisustvom dosezajući i preko 140 pz/m3 vazduha.U blago umjerenim koncentracijama evidentiran je polen duda. 
Polenski spektar u Tešnju obogatili su još i polen bukve, oraha, platana i četinara u niskim do blago umjerenim koncentracijama, polen graba, čempresa, jasena, vrbe, kiselica i koprive u niskim koncentracijama te u tragovima polen javora i johe.
Sasvim druge podatke dobijamo sa mjernih stanica u Visokom i Zenici jer pokrivaju područje koje je na većoj nadmorskoj visini u odnosu na sjever kantona zbog čega je koncentracija polena značajno drugačija.
Na mjernoj stanici u Visokom polen breze i hrasta je bio dominantan u polenskom spektru i to uglavnom u visokim koncentracijama, dok je polen bukve, platana i vrbe u umjerenim koncentracijama.
Na mjernoj stanici u Zenici količina polena breze u zraku se značajno smanjila u odnosu na sedmicu ranije, gotovo prepolovljene koncentracije polena, što nam govori da su stabla breze prošla vrhunac cvatnje i da osobe koje su osjetljive na polen breze mogu odahnuti.
Pored polena breze u Zenici je značajnije prisutan polen hrasta i to uglavnom u umjerenim koncentracijama, a polenski spektar obogatili su još i polen graba, jasena, čempresa, četinara i koprive te u tragovima polen javora i johe.
Zaključak
Vrhunac sezone polena breze postepeno će završiti u nadolazećim danima. Rizik od izloženosti smanjivat će se svakim danom. Najviši nivoi izloženosti do kraja aprila bit će na području Zenice i Visokog kao i na višim nadmorskim visinama planinama - drugim riječima, svugdje gdje je drveće do sada primilo najmanje topline. Visoke količine polena stoga su još uvijek moguće u tim područjima. Međutim, daljnji sezonski vrhunci sada bi trebali biti stvar prošlosti. 
[bookmark: _GoBack]Većina trava trenutno je u fazi rasta. Međutim, neke vrste već cvjetaju i prva polenova zrna trava su tu i za sada u niskim koncentracijama. Na prirodnim livadama s većim sastojinama lisičijeg repka (Alopecurus) i mirisavke (Anthoxanthum) moguće su koncentracije polena koje mogu izazvati alergije na nekim mjestima za sunčanih dana i blagim vjetrom. Izvan livada, koncentracije polena trava je prilično niska.
Cvjetanje borova (Pinus) i smreka (Picea) je tek započela i za sada su to samo niske koncentracije. Velika polenska zrna ova dva roda, i žuta prašina vidljiva golim okom, ponovno će biti odgovorne za naslage koje će se taložiti kao žućkasti sloj sedimenta i koji "prlja" vjetrobranska stakla automobila, vrtni namještaj i prozorske klupice.

